ՏԵՂԵԿԱՆՔ-ՀԻՄՆԱՎՈՐՈՒՄ
«Վարկային և ֆինանսական համաձայնագրերի շրջանակներում ձեռքբերված գույքի հետագա տիրապետումն և տնօրինումն ապահովող միջոցառումների մասին» ՀՀ կառավարության որոշման նախագծի ընդունման անհրաժեշտության
1. Անհրաժեշտությունը. « Վարկային և ֆինանսական համաձայնագրերի շրջանակներում ձեռքբերված գույքի հետագա տիրապետումն և տնօրինումն ապահովող միջոցառումների մասին» ՀՀ կառավարության որոշման ընդունումը պայմանավորված է 2009-2014 թվականների ընթացքում Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից իրականացվող և Համաշխարհային Բանկի կողմից ֆինանսավորվող վարկային ծրագրերի շրջանակներում ՀՀ մարզային բժշկական կենտրոններին, առողջության կենտրոններին և առողջության առաջնային պահպանման կենտրոններին, «Երևանի Մ. Հերացու անվան պետական բժշկական համալսարան» ՊՈԱԿ-ին և այլ պետական և մասնավոր հաստատություններին տրամադրված գույքի հանձնման-ընդունման գործընթացը ՀՀ օրենսդրությամբ սահմանված կարգով կազմակերպելու անհրաժեշտությամբ: 

Նախագիծը մշակվել է հիմք ընդունելով Հայաստանի Հանրապետության «Քաղաքացիական օրենսգիրքը, «Պետական ոչ առևտրային կազմակերպությունների մասին» և «Բաժնետիրական ընկերությունների մասին» Հայաստանի Հանրապետության օրենքները, ինչպես նաև ՀՀ կառավարության 2010 թվականի նոյեմբերի թվականի 25-ի  «Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյան» պետական հիմնարկի կանոնադրությունը հաստատելու մասին» թիվ 1550-Ն որոշումը:

2. Ընթացիկ իրավիճակը և խնդիրները.  Համաշխարհային Բանկի կողմից ֆինանսավորվող Հայաստանի առողջապահական համակարգի արդիականացմանն ու զարգացմանը նպաստող վարկային ծրագրերի շրջանակներում ՀՀ մարզային բժշկական մի շարք հաստատություններ հագեցվել են արդի  բժշկական և ախտորոշիչ սարքավորումներով, անհրաժեշտ կահույքով և այլ պարագաներով: Ծրագրի շրջանակներում բժշկական սարքեր և/կամ կահույք է տրամադրվել նաև ՀՀ արդարադատության նախարարության «Նուբարաշեն» քրեակատարողական հիմնարկին, ՀՀ կրթության և գիտության նախարարության ենթակայության տակ գնտվող «Երևանի Մ. Հերացու անվան պետական բժշկական համալսարան» ՊՈԱԿ-ին և ՀՀ ԱՆ «Առողջապահական ԾԻԳ» պետական հիմնարկին: Հանձնված գույքը շահառուներին տրամադրվել  է օգտագործման իրավունքով, մինչև ծրագրի շրջանակներում ձեռք բերված գույքի սեփականատերը` Հայաստանի Հանրապետությունը որոշում կայացնի գույքը շահառուներին հանձնելու իրավունքի և վերջինիս արժեքի  վերաբերյալ:
3. Տվյալ բնագավառում իրականացվող քաղաքականությունը. Որոշման նախագիծը մշակվել է` հաշվի առնելով շահառու կազմակերպությունների ենթակայության հանգամանքը: Ըստ այդմ` առաջնորդվելով Հայաստանի Հանրապետության առողջապահության բնագավառում ներկայում իրականացվող քաղաքականության սկզբունքներով, նախատեսվում է  մարզային ենթակայության բժշկական հաստատությունների համար ձեռքբերված գույքը վերջիններին նվիրաբերել,
անհատույց անժամկետ օգտագործման իրավունքով ամրացնել ՀՀ կրթության և գիտության նախարարության  «Երևանի Մ. Հերացու անվան պետական բժշկական համալսարան» և  «Երևանի հայ-ամերիկյան «Էրեբունի» պետական բժշկական քոլեջ» ՊՈԱԿ-ների համար ձեռք բերված գույքը, <<ՀՀ արդարադատության նախարարության աշխատակազմ>> պետական կառավարչական հիմնարկին («Նուբարաշեն» քրեակատարողական հիմնարկի համար) և ՀՀ ԱՆ «Առողջապահական ԾԻԳ» պետական հիմնարկին ամրացնել վերջիններին արդեն տրամադրված գույքը, իսկ 
Երևանի քաղաքապետարանի ենթակայության «Նորք Մարաշ բժշկական կենտրոն» ՓԲԸ-ին և 2 մասնավոր սահմանափակ պատասխանատվությամբ ընկերություններին նախատեսվում է գույքը նվիրաբերել:
4. Կարգավորման նպատակը և բնույթը. Առաջարկված ՀՀ կառավարության որոշման նախագիծը վերջնականապես հստակեցնում է ծրագրերի շրջանակներում շահառուներին հանձնված գույքի իրավունքի տեսակը:
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության կողմից, նախագծի մշակման գործընթացում ներգրավվել են ՀՀ ԱՆ «Առողջապահական ԾԻԳ» պետական հիմնարկի համապատասխան մասնագետները:
6. Ակնկալվող արդյունքը. ՀՀ կառավարության որոշման նախագծի ընդունումը կնպաստի վարկային ծրագրերի շրջանակներում հագեցված ՀՀ մարզային բժշկական կենտրոնների կողմից ծավալվող գործունեության արդյունավետությանը:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ `                                  ԱՐՄԵՆ ՄՈՒՐԱԴՅԱՆ  






